PROGRAMA

Sesión1 / 02-06-07: INTRODUCIÓN AO ESTUDO DA PLURIACTIVIDADE CAMPESIÑA TRADICIONAL

9:30 a 10:15h

Recepción dos participantes

10:15 a 10:30h

Presentación do seminario. Concelleiro de Patrimonio Histórico

10:30 a 11:45h 

Os homes de oficio: concepto e proposta de clasificación dos oficios e hablidades tradicionais

Os campesiños galegos acudiron a miúdo á práctica dunha segunda actividade non agrícola, coa que prestaban un servizo especializado xeralmente a cambio dalgún tipo de remuneración.  Deste modo mentras uns membros da familia se dedican aos traballos agrícolas, gandeiros, ou de pesca, propios de cada comarca rural, outros desenvolven algún tipo de oficio artesán ou de habilidade técnica que reciben por tradición familiar ou local. 

O obxectivo da sesión é contextualizar os oficios e saberes artesáns e presentar un modelo de inventario e clasificación das principais familias de oficios e habilidades tradicionais. 

11:45 a 12:15h

Pausa-Café

12:15 a 13:30h

O sector dos oficios sedentarios: exemplo dos oleiros, ferreiros e zapateiros artesáns

O obxectivo desta sesión é presentar exemplos dalguns oficios artesáns presentes na sociedade galega dende os tempos prehistóricos. Escóllense como exemplo os vellos oficios artesanais practicados polos Oleiros, Ferreiros e  Zapateiros tradicionais, para observar a súa aprendizaxe e técnicas de traballo habituais. Farase especial énfase na presentación do colectivo de zapateiros residentes no  asentamento ourensán de Vilanova dos Infantes, que practicaron este oficio durante xeracións ata a súa desaparición total durante a segunda metade do século XX.

Sesión 2 / 09-06-2007: O SECTOR DOS OFICIOS AMBULANTES TRADICIONAIS 

10:30 a 11:45h

O mundo da ambulancia clásica: exemplo dos afiadores e os canteiros ambulantes tradicionais

De todo o conxunto de oficios e actividades ambulantes, quizais sexa o oficio de afiador-paraugueiro transeúnte o que mellor representa a este complexo sector dos oficios ambulantes tradicionais. Este feito xustifica que dediquemos a sesión a presentar a modalidade de existencia e traballo deste típico oficio artesá practicado por un personaxe popular, que aínda o vemos traballar na rúa, de cando en vez, constituíndo unha postal vivinte do que outrora foi. Estudaranse sobre todo os tres aspectos básicos deste oficio tradicional: a) o instrumento, aprendizaxe e exercicio da actividade; b) a identidade do colectivo profesional; c) o significado destes personaxes na sociedade galega tradicional. Tamén presentaremos os riscos máis destacables da aprendizaxe e modo de vida dos canteiros (picapedreiros, albaneis) tradicionais

11:45 a 12:15h

Pausa-Café

12:15 a 13:30h

Os oficios ambulantes estacionais: alambiqueiros e seitureiros tradicionais

Mentres que a gran maioría dos destiladores de bagazo tradicionais son  oriúndos do  municipio de Sober (Lugo), os  Segadores que ían segar aos campos de Castela-León eran de todas as comarcas galegas. Nesta sesión estudaremos o modo de traballo e de vida dos colectivos que desenvolveron estes traballos e os respectivos espazos de acción profesional.

Sesión 3 / 16-06-2007: AS XERGAS ESPECIAIS DE OFICIO E A VALORACIÓN DOS OFICIOS TRADICIONAIS NA SOCIEDADE TRADICIONAL GALEGA

10:30 a 11:45h

As  xergas de oficio faladas polos colectivos ambulantes tradicionais

Durante moito tiempo as persoas que desenvolvían un oficio ambulante empregaron e transmitiron aos membros do grupo profesional unhas xergas (linguaxes especiais de oficio), que hoxe xa non conservan. No desenvolvemento da sesión identificaremos a presenza destas xergas de oficio e os seus principais recompiladores, e analizaremos o papel que desempeñan ditas xergas entre os colectivos tradicionais que as crearon e utilizaron nos espazos de acción profesional.

11:45 a 12:15h

Pausa-Café

12:15 a 13:30h

Oficios tradicionais e estrutura social: A valoración dos oficios na  sociedade galega tradicional

No transcurso do tempo os homes de oficio gozaron dun estatus máis ou menos importante no seo da sociedade tradicional. Unha das principais fontes de datos para observar a consideración deste estatus atribuído aos oficios tradicionais a constitúe o folclore popular da tradición oral. A sesión oriéntase a examinar aquel segmento do noso folclore popular, que recolle o estatus e valoracións que os cidadáns galegos fixeron dos principais oficios e habilidades tradicionais tanto sedentarios como ambulantes.

